MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 44


It-Tlieta, 30 ta’ Jannar, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.16 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. David Agius; l-Onor. Glenn Bedingfield, Segretarju Parlamentari għall-Indafa Pubblika; l-Onor. Clayton Bartolo, Ministru għat-Turiżmu u l-Indafa Pubblika; l-Onor. Graham Bencini; l-Onor. Andy Ellul, Segretarju Parlamentari għad-Djalogu Soċjali; u l-Onor. Alex Muscat, kienu preżenti.

Kien hemm preżenti wkoll, u ħadet sehem fid-diskussjoni, l-Onor. Claudette Buttigieg.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru 43, li saret fit-23 ta’ Jannar 2024, kienu kkonfermati.

KORRISPONDENZA

Email mibgħuta mingħand is-Sur Keith Mercieca, mill-Uffiċċju Nazzjonali tal-Verifika,  b’informazzjoni mitluba mill-Kumitat fil-laqgħa preċedenti.  (Dok. 128)

Email, datata 29 ta’ Jannar 2024, mibgħuta mis-Sur Anton B. Dougall, rigward is-suġġett diskuss fil-laqgħa preċedenti. (Dok. 129)

PERMESS LILL-MIDJA

Il-membri tal-midja preżenti ngħataw permess jidħlu fil-kamra tal-Kumitat sabiex jieħdu filmati u ritratti għal ftit minuti. 

Ingħatat ukoll permess, sabiex tieħu ritratti u filmati għal ftit minuti, persuna li ġiet mistiedna mill-Onor. David Agius.  

Il-Kumitat qabel li jekk ikun hemm xi Membru li jkun jixtieq jistieden lil xi persuna sabiex tieħu xi ritratti u filmati għal ftit minuti waqt xi laqgħa tal-Kumitat, dan ikun jista’ jsir.

RAPPORT TAL-AWDITUR ĠENERALI A REVIEW OF THE IMPLEMENTATION OF SUSTAINABLE DEVELOPMENT GOAL 2: ADDRESSING PRE-OBESITY AND OBESITY (JULY 2023) (Dok. 126)

Il-Kumitat irriżuma d-diskussjoni dwar dan ir-rapport mit-23 ta’ Jannar 2024.

Minbarra l-Membri tal-Kumitat, ħadu sehem fid-diskussjoni s-Sur Charles Deguara, is-Sur Noel Camilleri, is-Sur Keith Mercieca u Dr Rebecca Vassallo, Awditur Ġenerali, Deputat Awditur Ġenerali, Assistent Awditur Ġenerali u Principal Auditor, rispettivament.

Dr Rebecca Vassallo kompliet tagħti preżentazzjoni lill-Kumitat dwar ir-rapport imsemmi. (Dok. 127)

Matul id-diskussjoni l-Uffiċċju Nazzjonali tal-Verifika ġie mitlub sabiex jipprovdi lill-Kumitat kopja tar-rapport li ħejjew PriceWaterhouseCoopers intitolat Weighing the costs of Obesity in Malta.

Fis-2.58 p.m. id-diskussjoni dwar dan ir-rapport kienet interrotta u baqgħet aġġornata.

KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION (Dok. 2)

Il-Kumitat irriżuma mis-16 ta’ Jannar 2024 l-eżami ta’ dan ir-rapport.

Fit-3.01 p.m. is-Sur Tonio Fenech ġie msejjaħ jidħol fil-Kamra tal-Kumitat u kompla jagħti x-xhieda tiegħu bl-istess ġurament li kien ħa f’laqgħa preċedenti.

L-Onor. Clayton Bartolo ppreżenta lill-Kumitat dawn id-dokumenti:

· Kopja ta’ artiklu, ippubblikat f’The Times of Malta tal-15 ta’ Novembru 2008, bit-titlu “Unions call for rates revision”. (Dok. 130) 

· Kopja ta’ artiklu, ippubblikat f’The Times of Malta tat-18 ta’ Novembru 2008, bit-titlu “Families could pay €23m more in utilities”. (Dok. 131)

· Kopja ta’ artiklu, ippubblikat f’The Times of Malta tal-15 ta’ Novembru 2008, bit-titlu “GRTU to challenge tariffs in Court, Brussels”. (Dok. 132) 

· Kopja ta’ artiklu, ippubblikat f’The Times of Malta tal-4 ta’ Ottubru 2008, bit-titlu “Social Partners warn of economic shocks”. (Dok. 133) 

· Kopja ta’ artiklu, ippubblikat f’The Times of Malta tas-17 ta’ Frar 2010, bit-titlu “Threat to tourism industry”. (Dok. 134) 

· Kopja ta’ artiklu, ippubblikat f’The Times of Malta tat-22 ta’ Jannar 2010, bit-titlu “Higher tariffs legally in force”. (Dok. 135) 

· Kopja ta’ artiklu, ippubblikat f’The Times of Malta tat-23 ta’ Ġunju 2010, bit-titlu “Many ‘are struggling’ to pay bills”. (Dok. 136) 

· Kopja ta’ artiklu, ippubblikat f’The Times of Malta tad-29 ta’ Mejju 2010, bit-titlu “Electricity tariffs are fifth highest in EU”. (Dok. 137) 

· Kopja ta’ artiklu, ippubblikat f’The Malta Independent tal-25 ta’ Novembru 2011, bit-titlu “Sargas proposing to finance carbon negative plant”. (Dok. 138) 

· Kopja ta’ artiklu, ippubblikat f’The Sunday Times of Malta tat-3 ta’ Jannar 2010, bit-titlu “New water, electricity rates could ‘jeopardise ST’s future’”. (Dok. 139) 

· Kopja ta’ parti mill-manifest elettorali tal-Partit Nazzjonalista tal-2013. (Dok. 140) 

· Kopja ta’ artiklu, ippubblikat fi Newsbook tat-15 ta’ Jannar 2013, bit-titlu “Il-PN isostni li l-proposti tal-enerġija tal-PL mhumiex realistiċi”. (Dok. 141) 

Il-Kumitat qabel li, għal-laqgħat futuri tal-Kumitat, kull riferenza li ssir għal xi artiklu ppubblikat tiġi pprovduta l-informazzjoni dwaru, u ċjoè id-data tal-pubblikazzjoni u t-titlu, kif ukoll tingħata kopja tiegħu lill-Kumitat.

Fit-3.43 p.m. is-Sur Tonio Fenech temm jagħti x-xhieda tiegħu quddiem il-Kumitat u ġie mitlub jirtira mill-kamra.

Fuq suġġeriment taċ-Chairman il-Kumitat qabel li jekk il-Membri tan-naħa tal-Gvern ma jipprovdux isem ta’ xhud għar-Rapport tal-Awditur Ġenerali dwar ElectroGas jew għar-Rapport tal-Awditur Ġenerali dwar il-Povertà, allura l-Kumitat kellu jkompli bid-diskussjoni dwar ir-Rapport tal-Awditur Ġenerali dwar l-Obeżità u tiġi mistiedna ċ-Chairperson u/jew membri oħra tal-Kunsill Konsultattiv dwar Stili ta’ Ħajja Sana sabiex jattendu għal-laqgħa u jirrispondu għad-domandi tal-Membri tal-Kumitat.

Fl-3.50 p.m. iċ-Chairman aġġorna l-Kumitat għal nhar it-Tlieta, 6 ta’ Frar 2024, fis-2.00 p.m.





						ANNA BRINCAT
						SKRIVANA TAL-KUMITAT

